
				এই পাতাটির মুদ্রণ সংশোধন করা প্রয়োজন। 
মালয় জাতি আক্রমণ Say
বলিয়াই আলেকজান্দার যেরূপ এই বিপজ্জনক পথ নির্বাচন করিয়াছিলেন, শত্রুও সেইরূপ কিছুতেই মনে করিতে পারে নাই যে তিনি এই বিপদসঙ্কুল পথ দিয়া নিজ সৈন্য পরিচালনা করিবেন। এই প্রকারে তিনি অপ্রত্যাশিতভাবে তাহদের আক্রমণ করিলেন এবং তাহারা অস্ত্রশূন্য থাকাতে বাধা প্রদানের পূর্বেই তাহাদিগের অধিকাংশকে হত্যা করিলেন। তিনি অবশিষ্টাংশকে ঐ নগরে অবরোধ করিলেন এবং পদাতিকের ফ্যালাংক্স সেই স্থানে উপনীত না হওয়াতে তিনি নগর প্রাচীরের চতুর্দিকে শ্রেণীবদ্ধভাবে অশ্বারোহী স্থাপন করিলেন। ইহাতে ঐ নগর সম্পূর্ণরূপে অবরুদ্ধ হইল। এই স্থানে পদাতিক সৈন্য পৌছিবামাত্র, তিনি নিজের ও ক্লিন্টসের অশ্বারোহী সৈন্য ও এগ্ৰিয়ানিয়ানগণকে পার্দিকাসের অধীনে অন্য একটা মালয়-নগরে প্রেরণ করিলেন । এই নগরে ঐ জনপদের অনেক মালয় আশ্রয় গ্ৰহণ করিয়াছিল। পাদিকাস নগর-মধ্যস্থ মালয়গণকে অবরোধ করিতে উপদিষ্ট হইলেও আলেকজান্দারের উপস্থিত না হওয়া পৰ্য্যন্ত নগর অধিকার করিতে নিষিদ্ধ হইলেন। অর্থাৎ, যাহাতে কেহই পলায়ন করিয়া আলেকজান্দারের আগমন-বাৰ্ত্তা অন্যান্য বর্বরগণকে প্ৰদান না। করিতে পারে, সেই উপায় অবলম্বন করিতে আদিষ্ট হইলেন। তৎপরে আলেকজান্দার নগর প্রাচার আক্রমণ করিলেন । বর্বরগণের অনেকে DD DDD D BDBD DBDDDS DDBD DBBDBD BB BOBBBB BBB করিয়া দুর্গে পলায়ন করিল। দুর্গ উচ্চস্থানে অবস্থিত এবং দূরারোহ বলিয়া তাহারা আরও কিছুকাল দুর্গারক্ষা করিতে সমর্থ হইল। কিন্তু মাসিদোনিয়গণ বিশেষ তেজস্বিতার সহিত দুর্গের সকল দিক আক্রমণ করাতে এবং স্বয়ং আলেকজান্দার সর্বত্রই আক্রমণে উৎসাহ দিতে থাকায়, দুর্গ তাহার হস্তগত হইল এবং

				 এই পাতা শেষ সম্পাদিত হয়েছে ১৪:১২টার সময়, ১১ অক্টোবর ২০১৭ তারিখে।

